
Suppliment tal-Gazzetta tal-Gvern ta’ Malta Nru. 20,223, 2 ta’ Lulju, 2019
Tagsima B

A.L. 148 tal-2019
ATT DWAR L-EDUKAZZJONI

(KAP. 327)

L-Ordinamenti tal-2019 skont ir-Regolamenti Generali tal-2008
ghar-Rikonoxximenti Universitarji ta’ wara I-Ewwel Grad
ghall-Grad ta’ Master of Arts in Environmental Ethics — ML A. -
taht il-patrocinju tal-Fakulta tal-Teologija

BIS-SAHHA tas-setghat moghtija lilu skont l-artikoli 74(5) u 75(6) tal-Att dwar
|-Edukazzjoni (Kap. 327), il-Kancillier tal-Universita ta’ Malta ppromulga dawn
l-ordinamenti maghmulin mill-Bord tal-Fakulta tat-Teologija bis-sahha tas-setghat
moghtija lilu skont l-artikolu 81(1)(¢) ta’ dak 1-Att u li gew approvati mis-Senat tal-
Universita ta’ Malta kif jirrikjedi l-artikolu 81(2) ta’ dak I-Att:

It-Titlu u l-Interpretazzjoni

1. (1) Dawn l-ordinamenti jistghu jissejhu bhala 1-Ordinamenti tal-2019
skont ir-Regolamenti Generali tal-2008 ghar-Rikonoxximenti Universitarji ta’ wara
I-Ewwel Grad ghall-grad ta’ Master of Arts in Enivronmental Ethics — M.A. - taht
il-patro¢inju tal-Fakulta tat-Teologija.

(2) F’dawn l-ordinamenti, kemme-il darba r-rabta tal-kliem ma tehtiegx
mod iehor —

“il-Bord” tfisser il-Bord tat-Teologija;

“il-Bord tal-Istud;ji” tfisser il-Bord tal-Istudji mahtur ghall-Kors mis-Senat, fuq
ir-rakkomandazzjoni tal-Bord;

“il-Grad” tfisser il-grad ta’ Master of Arts in Enivronmental Ethics — M.A.;

“il-Kors” tfisser il-programm ta’ studju li jwassal ghall-grad ta’ Master of Arts
in Enivronmental Ethics — M.A.;

“il-Postgraduate Certificate” tfisser il-Postgraduate Certificate in Environmental
Ethics — P.G. Cert.;

“il-Postgraduate Diploma” tfisser il-Postgraduate Diploma in Environmental
Ethics — P.G. Dip.; u

“ir-Regolamenti Prin¢ipali” tfisser ir-Regolamenti Generali tal-2008 ghar-
Rikonoxximenti Universitarji ta’ wara I-Ewwel Grad.

L-Applikabilita

2. Dawn l-ordinamenti ghandhom japplikaw ghall-korsijiet li jibdew f”Ottubru
2019 jew wara.

Ir-Rekwiziti ghad-Dhul
3. (1) II-Kors ikun miftuh ghall-applikanti li ghandhom:

(a) grad ta’ Bachelor miksub tal-anqas fit-Tieni Klassi bl-Unuri jew
f’Kategorija II minn din I-Universita jew minn xi istituzzjoni ta’ edukazzjoni gholja
ohra rikonoxxuta mis-Senat, f’qasam ta’ studju meqjus xieraq mill-Bord; jew

(b) grad ta’ Bachelor miksub fit-Tielet Klassi bl-Unuri jew f’Kategorija III
f’qasam ta’ studju meqjus xieraq mill-Bord, sakemm li I-applikanti jkollhom kwalifiki
ohra, inkluz esperjenza rilevanti, miksuba wara l-grad tal-ewwel ¢iklu.

(2) F’kazijiet eccezzjonali 1-Bord tad-Dhul, fuq ir-rakkomandazzjoni tal-
Bord, jista’ jhalli jidhlu fil-Kors applikanti li ma jkollomx grad tal-ewwel ¢iklu, jekk
ikun sodissfatt li dawn I-applikanti ghandhom kwalifiki akkademici jew professjonali
ohra u jkollhom minimu ta’ hames snin esperjenza professjonali, li flimkien
ikunu meqjusa bhala komparabbli ghall-kwalifiki indikati fil-paragrafu (1) ta’ dan
l-ordinament. Dawn il-kwalifiki u l-esperjenza ghandhom ikunu evalwati skont il-
proceduri stabbiliti mill-University Policy for the Recognition and Accreditation of
Prior Learning.

It-Tul tal-Kors
4. Il-Kors ghandu jinfirex fuq sitt semestri ta’ studju fuq bazi part-time.
II-Programm ta’ Studju

5. Il-programm ta’ studju ghandu jikkonsisti minn tagsimiet studju li ghalihom
hemm assenjati total ta’ 90 krettu ECTS, 1i minnhom 60 krettu ECTS huma assenjati
ghat-tagsimiet studju mghallma u 30 krettu ECTS huma assenjati ghat-tagsima studju
tad-dissertazzjoni.

6. L-istudenti li jtemmu b’success ghadd ta’ tagsimiet studju mghallma
preskritti li jammontaw ghal 30 krettu ECTS b’marka medja ta’ mill-anqas 50% u ma
jkomplux il-Kors, jew wara li komplew ma jkunux temmew il-Kors b’su¢¢ess, ikunu
eligibbli ghall-ghoti tal-Postgraduate Certificate.

7. L-istudenti li jiksbu s-60 krettu ECTS assenjati ghat-tagsimiet studju
mghallma b’marka medja ta’ mill-anqas 50% u ma jkomplux il-Kors, jew wara li
komplew ma jkunux spi¢c¢aw id-dissertazzjoni b’success, jkunu eligibbli ghall-ghoti
tal-Postgraduate Diploma.

8. L-istudenti jkunu eligibbli ghall-ghoti tal-Grad jekk jiksbu d-90 krettu
ECTS kif imnizzel fil-programm ta’ studju ghall-Kors b’marka medja ta’ mill-anqas
50%.

9. Il-programm ta’ studju ghandu jkun ippubblikat wara I-approvazzjoni tas-
Senat, normalment mhux anqas minn tmien xhur qabel il-bidu tal-Kors.

I1-Valutazzjoni u 1-Progress

10. (1) Il-valutazzjoni ta’ kull taqsima studju mghallma ghandha tkun kompluta
sal-ahhar tas-semestru li fih ikun sar it-taghlim tat-taqsima studju.

(2) Dawk l-istudenti li f’xi sena akkademika jehlu fil-valutazzjoni ta’ mhux
aktar minn 10 kretti ECTS jinghataw l-opportunita li joqoghdu ghall-valutazzjoni mill-
¢did fit-tagsimiet studju 1i wehlu minnhom fis-sessjoni tal-ezamijiet supplimentari ta’
Settembru.

(3) L-istudenti li jehlu f’aktar mill-ghadd ta’ kretti permess skont il-
paragrafu (2) ta’ dan l-ordinament, jew l-istudenti li wara valutazzjoni mill-gdid ma
jiksbux il-kretti ghal xi tagsima studju, jkunu meqjusa li wehlu mill-Kors.

Id-Dissertazzjoni

11. (1) L-istudenti huma mehtiega jipprezentaw dissertazzjoni individwali
ta’ madwar 15,000 — 20,000 kelma skont il-linji gwida mahrugin mill-Bord tal-Istudji.

(2) Ix-xoghol fuq id-dissertazzjoni ghandu jsir matul l-ahhar zewg
semestri tal-Kors. Kull student ikun assenjat supervizur li ghandu jipprovdi gwida u
pariri fuq bazi regolari waqt il-perijodu ta’ studju.

(3) It-titlu provvizorju tad-dissertazzjoni u l-proposta ta’ ricerka
ghandhom ikunu mressqa ghall-approvazzjoni tal-Bord tal-Istudji mhux aktar tard
minn sitt gimghat qabel it-tmiem tar-raba’ semestru.

12. (1) L-istudenti jkunu mehtiega li jzommu kuntatt regolari mas-supervizur
taghhom.

(2) Is-supervizuri ghandhom jibghatu lill-Bord tal-Istudji rapporti dwar
il-progress ta’ kull student taht is-supervizjoni taghhom fit-tmiem ta’ kull semestru
ta’ studji. Dawn ir-rapporti jistghu jinkludu rakkomandazzjoni li jew (a) jittawwal il-

perijodu ta’ studju biex I-istudent ikun jista’ jtemm id-dissertazzjoni; jew (b) jintemmu
l-istudji qabel il-waqt jekk is-supervizur jidhirlu li dan huwa xieraq fi¢c-¢irkostanzi,
sakemm li:

(1) l-estensjoni tal-perijodu ta’ studju msemmija f’(a) tkun skont il-
provvedimenti tar-Regolamenti Principali; u

(i1) 1l-Bord tal-Istudji ma jistax itemm l-istudji qabel il-waqt skont (b) jekk
qabel ma jkunx ta opportunita lill-istudent li jiddefendi 1-kaz tieghu.

I1-Klassifikazzjoni tar-Rikonoxximenti
13. II-Marka Medja Finali Mwiezna ghall-iskop tal-klassifikazzjoni tal-

Postgraduate Diploma u tal-Grad ghandha tkun ibbazata fuq ir-rizultati miksuba fil-
komponenti kollha tal-programm ta’ studju, bil-kretti kollha jinghataw piz indags.





